
潁州初別子由二首

作者：蘇軾　北宋

歐陽少師令賦所蓄石屏

本作品收錄於《東坡全集/卷002�》

征帆掛西風，別淚滴清潁。

留連知無益，惜此須臾景。

我生三度別，此別尤酸冷。

念子似先君，木訥剛且靜。

寡詞真吉人，介石乃機警。

至今天下士，去莫如子猛。

嗟我久病狂，意行無坎井。

有如醉且墜，幸未傷輒醒。

潁州初別子由二首

從今得閑暇，默坐消日永。

作詩解子憂，持用日三省。

近別不改容，遠別涕沾胸。

咫尺不相見，實與千里同。

人生無離別，誰知恩愛重。

始我來宛丘，牽衣舞兒童。

便知有此恨，留我過秋風。

秋風亦已過，別恨終無窮。

問我何年歸，我言歲在東。

離合既循環，憂喜叠相攻。

悟此長太息，我生如飛蓬。

多憂發早白，不見六一翁。

此北宋作品在全世界都属于公有领域，因为作者逝世已经超过100年，且作品于1931年1

月1日之前出版。

